
 09 MABASA 2020 
 
Sigaba Sabokhewane Lulwimi Lwasekhaya  
 
Kusemini balingani bami beSigaba Sabokhewane,  
 
Lapha ngentasi kunemidlalo letfutfukisako lelula yemakhono elwati lwemisindvo nemisindvo. 
Uyacelwa kutsi udlulisele lolwati loluphatselene nalemidlalo emphakatsini lohlala kuwo ngalesikhatsi 
sokuvaleleka emakhaya. 
 
UMDLALO 1: KUHLANGANISA IMISINDVO 

 
• Tjela bantfwana kutsi utabanika ticondziso ngekunanabuka njengelufudvu. 
• Tjela bantfwana balalelisise kahle, bazame kutfola kutsi ngabe leticondziso tiphatselene nani.   
• Nangabe sebativisisa ticondziso, kufanele batilandzele!  
• Cela bantfwana basukume.  
Banike ticondziso ngekuhlahlela emagama ngemisindvo, ngalendlela: 
• /g/ /i/ /j/ /i/ /m/ /a/ 
• /z/ /u/ /b/a 
• /hl/ /e/ /k/ /a/ 

 
 
Inhloso yalomdlalo  
• Lomdlalo usita bantfwana kutsi bahlanganise imisindvo bakhe ligama.  
• Ngalesikhatsi bantfwana bacala kuphimisa imisindvo lesemagameni, bayalidzinga lelikhono 

lekuhlanganisa imisindvo ndzawonye bakhe ligama!  
 
UMDLALO 2: INGOMA YEKUHLAHLELA EMAGAMA NGEMALUNGA  

 
Fundzisa bantfwana ingoma lensha:  
Nabaya bomake batfwele imitfwalo x2 
Ncinci bo! Ncinci bo! Nabaya bomake x2 
Ungashaya tandla yini uhlukanise ligama lakho ngemalunga?  
Khombisa bantfwana ushaye tandla, uhlukanise ligama lakho ngemalunga.  
• Cela bantfwana nishaye tandla nihlukanise ligama lakho ngemalunga.  
• Phindza nicule imigca lemibili yengoma bese ukhomba umntfwana ngamunye. 
• Umntfwana kufanele shaye tandla ahlukanise ligama lakhe ngemalunga. 
Kuphindze loku bantfwana baze badzinwe ngulomdlalo.   

 
Inhloso yalomdlalo 
• Lengoma isibonelo selwati lwemisindvo. 
• Ifundzisa kuhlahlela emagama ngemalunga.  
• Loku kubalulekile kulabantfwana ngobe ngalesikhatsi bafundza kufundza nekubhala kufanele 

bakwati kuhlahlela emagama abe tincenye letitsite babuye batihlanganise letincenye tibe 
ndzawonye.  

  
 
Siyabonga umzamo lowentile, hlala uphephile njalo, 



  
 

 
 

 

 

Building D, Lakefield Office Park, 272 West Avenue, Centurion | PO Box 11150, Die Hoewes, 0163 | (012) 752 6200 | nect.org.za 

PBO Number: 930044507 / NPO Number: 134-813 NPO / Reg. Number IT2559/13 
Patrons: Cyril Ramaphosa, Phumzile Mlambo-Ngcuka, Bobby Godsell, James Motlatsi 

Trustees: Sizwe Nxasana (Chairman), Futhi Mtoba, Angie Motshekga, 
Basil Manuel, Nkosana Dolopi, Brian Figaji, Mweli Mathanzima, Godwin Khosa (CEO) 

 

The NECT and DBE Team 
  


